
· Uztailaren 11tik 15era izango den hamabigarren edizioan, nazioarteko konpainia entzutetsuek hartuko dute parte kalean eta dohainik.

·Erabateko estreinaldiek, Euskadi mailako aurkezpenek eta saritutako hainbat ikuskizunek askotariko programa osatzen dute.

Umorea, musika, berrikuntza eta kale ikuskizunak, hurrengo Donostiako Antzerki Feriaren ardatz

Ramon Etxezarreta Kultura zinegotzia eta Norka Chiapuso Antzerki Feriako zuzendaria, Eusko Jaurlaritzako Kultur Zabalpenerako Antzerki teknikari J.L. Ibarzabal; Kultura diputatu Imanol Agote, Kutxako Kultur Zabalpenerako zuzendari Alberto Martínez Aranbarri eta SGAEko Luis Erauskinekin batera arduratu dira Donostiako Antzerki Feriaren aurkezteaz. 

Uztailaren 11tik 15era izango den hurrengo Antzerki Feriak jai giro eta izaera herrikoia izango du. Programazioan umoreak izango duen pisu nabarmena, sarrera merkeek eta kale ikuskizunen maila altuak arte eszenikoen jai bihurtuko dute edizio hau. Antzerkiak inoiz erakarri ez duen ikusle horrek ere bere neurriko ikuskizuna topatu ahal izango du aurten. 

Kartelaren irudiak, besartean larrosa multzoa eusten ari den emakume zuriz tindatu deigarri batekin, edizio honen asmoa erakusten du. Ytantos diseinu enpresa izan da sorkuntzaren arduraduna eta Jottarena –Sisustudio- argazkia. Zurigunetik, ezerrezetik ateratzen den emakume hori bezalakoa da antzerkia, ezerezetik dena atera behar baitu antzezleak. Irudi ausarta, harrigarria eta zirikatzailea da. Finean, gonbidapena da antzerkiaren maitaleentzat, eta inoiz antzerkiaz gozatzea ausartu ez denari zuzendutako probokazioa, ez baitaki zer ari den galtzen. Etor dadila antzerkira, probatu dezala… ausartegia ez bada.

Sarreren salneurria ez da behintzat ez joateko aitzakia izango. Lehen mailako aretoko ikuskizun hoberenez gozatu ahal izango da 10 euro soilen truke eta kale ikuskizun guztiak guztiz doakoak izango dira.

 Aurtengo edizioko inaugurazioa Glu-glu taldearen Todos nacemos vascos lanari egokituko zaio. Uztailaren 11ko emanaldi horren bidez agur esango diote donostiar karteldegiari, astebete baino gehiagoren ondoren. Programazioaren umorezko edukiaren beste ardatzetako bat, bere alderdi komertzialenean, 5hombres y mujeres.com lana izango da. El Club de la comediak sortutako trilogia arrakastatsuaren azken emaitza Kursaal Auditorioan antzeztuko dute uztailaren 14 eta 15ean.

Izan ere, Feriako arduradunen ustez, “prestatu dugun programazio honekin kalitatezko umorea ulertzeko modu ezberdinen katalogotxo bat osatu genezake.” Izan ere, aipatu lan hauen ondoan, besteak beste, Clownic taldea –Tricicle-ren alter egoa- edota Ron Lalá taldea bere Mi Misterio del Interior arrakastatsuarekin izango dira.

Musika ere hurrengo edizioak izango duen beste protagonistetako bat izango da. Aurtengo Feriaren soinu banda osatuko duten doinuen artean, besteak beste, hurrengoak izango dira: Albert Plá eta bere estilo berezia El malo de la palícula ikuskizunarekin; operaren historian izan diren lan nagusienen errepasoa zuzeneko interpretatzearekin Hop!eran; Ron Lalá taldearen kabaret erritmo ero eta surrealistak Mi Misterio del Interior-en; Chicas bonitas alegres maizalesen entzungai izango den Freneetic taldearen funky-rocka edota Donostiako erdigunea antzezleku erraldoi batean bihurtzen denean alde batetik bestera ikusleak eramango dituen fanfarrearekin.

Donostiako Antzerki Feriaren oinarri sendoetako bat beste erakundeekin eramaten duen kolaborazio ibilbidea da. Horri esker, kalitate eta neurri handiko zenbait proiektu ikusentzuleengana iristea ahalbidetu da. Esparru horietan kokatzen dira, Teatres de la Generalitat Valencianaren El amor del ruiseñor produkzio handiaren erabateko estreinaldia, adibidez. 

Beste akordio baten bidez, kasu honetan Balearretako Gobernuarekin, azken Max Sarietan Ikuskizun Errebelazio Sailan finalista izan zen Mallorcako Res de Res taldearen Tempo berritzailea izango da gurean.

Eta Las Minas cante Jaialdiaren eta Feriaren akordioari esker ere, Las Minaseko Jaialdian saridun izandako dantzariak Donostian izango dira. 

Dantza garaikidearen arloan, eta bostgarren urtez, donostiarrek euskal koreografoen azken sorkuntzen berri izateko aukera izango dute Eusko Jaurlaritzaren Dantza Plataformaren bitartez. Feriak dantza garaikearekin duen konpromisoaren orainsaria, Blanca Arrieta, Ertza edota Idoia Zabaletaren azken sorkuntzekin gozatzeko izango dugun aukera izango da.

Eta dantzaren esperimentazioan erreferente den beste talde bat, Aukeran dantza Taldea, Ferian izango da ere Bideak lana aurkezten, euskal dantza tradizionala eta beste estilo andanaren fusioaren emaitza.

Aurtengo edizioaren beste berrikuntzatako bat, etorkizuneko ikusleekin, etxeko txikienekin alegia, lanean hastearen aldeko apustua izango da. Helburu hori gogoan programatu dira Hiru Txerritxoak edota El jardín bezalako lanak, familian joateko aproposak.

Aurtengo Ferian Kale antzerkiko ikuskizunak ohiartzun gehien izango dutenak dira. Franko-txiletar koprodukzioa den Roman Photo-k, pasa den igandean Valladolideko VII Antzerki eta Kale Arte jaialdian irabazle suertatu den taldeak hain zuzen ere, Donostian izango dela konfirmatu berri du.

Kale ikuskizunen arloko berrikuntza nagusia Arte bira izenaz ezagutuko den formula berezia izango da. Donostiako erdigunea antzoki erraldoi batean bihurtuko da eta, bertan, munduko lehen mailako artista ezberdinek beren enbaxada artistikoak muntatuko dituzte; eta dena dohain.

Azkenik, Antzerki Feriak webgune berria ianuguratu du. www.antzerki.com berrikuntza nabarmenak ditu bere aurrekoaren aldean, besteak beste, ikuskizun bakoitzaren dossierra deskargatzeko aukera, prenta oharren berri izan edota erabilerraztasun maila handia. 

Bestelako konfirmazioak iritsi bitartean, aurtengo programazioaren ardatz nagusiak hurrengoak dira:

· ESTREINU OSOAK:

-“El amor del ruiseñor” Timberlake Wertenbaker-ena

- Aukeran Dantza Taldearen “Bideak” 

-“

· EUSKADI MAILAKO ESTREINUAK

- Jordi Purtí eta Toni Albá-ren “Hop!era” 

- Albert Plá-ren “El malo de la película” 

- Clownic-ren “Sit”

- Ron Lalá –ren “Mi Misterio del Interior”

- Camaleón eta Ernesto Calvo Producciones-en “Minetti”

-Res de Res-en “Tempo” 

· GAZTETXOENEI ZUZENDUTAKO PROPOSAMENAK

-“GLU-GLUren Hiru Txerritxoak” 

-Teatro Paraisoren “En el jardín”.

· BESTE PRODUKZIO BATZUK: 

- Pepe Rubianesen “Lorca eran todos” 

- Agerre teatroaren “Chicas bonitas, alegres maizales” 

